
Аннотация. Ушбу мақолада ишлаб чиқариш таълимининг даврлари ва бошланғич, 

тайёргарлик, касбни ўзлаштириш,якунлаш даврлари хақида тўлиқ маълумот берилган. 

ПЕРИОДЫ ПРОИЗВОДСТВЕННОГО ОБУЧЕНИЯ. ПЕРИОД ЗАРОЖДЕНИЯ, 

ПОДГОТОВКИ, ПРИОБРЕТЕНИЯ И ЗАВЕРШЕНИЯ ПРОФЕССИИ 

Аннотация. В статье представлена полная информация о периодах 

производственного обучения, а также о начальном, подготовительном, 

профессиональном освоении и заключительном периодах. 

“Тарбия санъати – деярли ҳаммага таниш ва тушунарли, баъзиларга эса, ҳатто осон 

туюлиш хусусиятига эга, у қанчалар тушунарли ва осон туюлса, ўша инсон  у билан назарий 

ва амалий жиҳатдан шунчалар кам таниш”, - деган эди К.Д.Ушинский. тарбия, асосан, 

қуйидаги воситалар ёрдамида амалга оширилади: кўрсатиш ва тушунтириш; 

рағбатлантириш ва жазолаш; вазифа бериш ва талаб қилиш; текшириш ва тузатиш, 

ишонтириш ва  тахлил қилиш. Ана шундай таъсир кўрсатиш йўли билан катталар 

болаларнинг билиш ва амалий фаолиятларини юзага келтириб, маълум томонга 

йўналтирадилар ва бу фаолиятлар назорат қилиниб, тўғрилаб, фаолиятларни 

ривожлантириш амалга оширилади. 

Педагогикада тарбия бериш усули икки турга бўлиниши қайд этилган. Биринчи усул, 

(илхомлантирувчи) санъатни ўз рағбатлари билан ўрганувчиларга ишлатиладиган усул. 

Иккинчи усул (мажбур этиш), эса мажбурий равишда тарбияланувчиларни тарбиялаш учун 

ишлатиладиган усул. Тарбия берувчи ёки шогирдларга ўқитувчиларнинг қўллайдиган 

усули бунга мисолдир. Масалан, хукумат ёки давлат, мазкур мамлакатда яшовчи 

шахсларнинг муаллими, тарбиячиси бўлади. Болаларни тарбияловчи одам эса муаллим 

бўлиб, у болаларга тарбия беришда турли усуллардан фойдаланади. Мана шундан маълум 

бўладики, ҳукумат (давлат) ва муаллим ҳар иккови ўз йўлида болалар ёки меҳнаткашларга  

берувчи устоз ва муаллимлардир. Улардан бир болаларга меҳрибонлик ва яхши сўзлар 

билан тарбия берса, иккинчисимажбурий равишда тарбиялайди. 

Бошланғич давр – бу вақтда таълим олувчилар ўзларини усталарини танимайдилар, 

бир-бирларини ишлаб чиқариш жараёни ҳақида тўлиқ маълумотга эга бўлмайдилар. Ўқув 

устаси ҳар бир таълим олувчини шахсий хусусиятларини ўрганиб, уларда иш жойини, 

касбни танлашга қизиқишни уйғотиб меҳнатга бўлган умумий талаблар, иш шароити билан 

таништиради.Уста таълим олувчиларни техник тўгаракларга қизиқтириб, ишлаб чиқариш 

соҳаси бўйича фахрийлар билан учрашувлар ташкил этади. Бу босқичда ташкилий ишлар 

кўпроқ олиб борилиб, таълим олувчилар асосан ўзаро бир-барлари билан ва иш жараёни 

билан танишадилар. Бу жараённи ишлаб чиқаришга, таълим беришга алоқаси бўлмайди ва 

бу давр икки ҳафта давом этади. 

Тайёргарлик даври – бу вақтга келиб таълим олувчилар аниқ иш турлари билан 

танишиб, уларни ўқув-ишлаб чиқариш, меҳнат фаолияти ишлаб чиқарувчи характерга эга 

бўлади. Гуруҳда уста ишонадиган ўз-ўзини бошқарувчи органлар фаолият кўрсатиб, бу 

вақтга келиб уста қуйидаги масалаларни ҳал қилади: иш ўрнини ташкил этиш, меҳнат 

хавфсизлигига риоя қилиш, ишлаб чиқаришда интизомли бўлиш, иш қуролларини асраб-

авайлаш, шахсий гигиена ва санитария қоидаларига риоя қилиш ва бошқалар. Таълим 

олувчиларни иш жараёни техник ҳужжатларни ўрганиш, мосламаларни созлаш, иш ўрнини 

ишга тайёрлаш, ишлаб чиқилган маҳсулотнинг сифатини  текширишдан иборат  бўлиб, улар 

оддий  иш жараёнларини ўрганиб  борадилар. 

Касбни ўзлаштириш даври – иш жараёнларини ўргангандан сўнг олинган билим ва 

малакаларни мукаммалашга ўтилади. Бунинг учун шундай ишлар танланадики, иш 

жараёнида янги ўрнатилган мавзу ва ундан олдингилари қамраб олинади. Шунда таълим 

олувчиларда эгалланган билим шаклланиш хусусиятлари ривожланади. 

Назорат қилиш ва якунлаш даври – бу муддатнинг асосий вазифаси фақатгина 

олинган билим ва малакаларни мустаҳкамлаб қолмай, балки уларни замонавий мослама ва 

қурилмалардан фойдаланган ҳолда мукаммалашиб боришидир. Ишлаб чиқариш илғорлари 

ва фахрийларининг ишларини ўрганиш, ўзлаштириб олиш таълим олувчида ишлаб 

чиқариш амалиёти жараёнида мустақиллик ҳиссини шаклланиб боришига ёрдам беради.   

Таълим олувчилар меҳнат жамоаси оқимига кириб жамоада тарбияланиб шахс 

сифатида шаклланиб борадилар.  

Шундай қилиб, таълим олувчилар берилган муддат охирида мустақил тарзда барча 

ишларни режалаштириши ўз иш жойларида илғор усулларни қўллашлари, чизма ва 

технологик ҳужжатлардан  фойдаланишлари ва шу билан бирга ишлаб чиқаришдаги 

ютуқларга эришишга интилишлари, вақтни ва хом-ашёни тежашлари, меҳнат хавфсизлиги 

қоидаларига ва талабларига жавоб беришлари керак бўлади.  

Хулоса. Ушбу бобда касбларни гуруҳлаштириш ва гуруҳланган касблар ва 

корхонадаги иш жойини лойиҳалаш бўйича ҳар бир  касбга малакавий тавсифнома ишлаб 

чиқиш зарурлиги ҳақида фикр билдирилган. Касбларни гуруҳлашда энг асосийси – ўқув 

юртларида ўқув дастурини мазмунини илмий техник ривожланган, малакавий 

тайёргарлигини олиб кирадиган ҳиссасини, бир томондан умумий ўрта таълим, иккинчи 

томондан эса ўрта махсус, касб-ҳунар таълими тизимида  тайёргарликни қўллаш ва шу 

билан бирга малакани ошириш лозим.  

Шунингдек, “Касб педагогикаси” фанининг асослари, кенг қамровли ва 

юқори малакали ходимни кенг миқёсда иш модели,  ишлаб чиқариш жараёнини 

автоматлаштириш жараёни, босқичли ўқитиш назарияси, технологик 

билимларнинг узлуксизлиги, ишлаб чиқариш таълими тизимлари, тамойиллари 

кабилар ҳам миосллар асосида ёритиб берилган.  

Фан ва техникадаги бораётган катта ўзгаришлар ишлаб чиқариш соҳасида, турли 

корхона ва муассасаларда ишлаётган мутахассисларга юқори талабларни қўймоқда, улар 

нафақат юқори малакали мутахассис, балки жаҳон талабларига мослашувчан, ўзининг 

маҳоратини ошириб бормоғи лозим. Меҳнат мазмунинипг ўзгариши, тараққиётининг 

иқтисодий қонунлари, мутахассиснинг билим ва касбий тайёргарлигига қўйиладиган 

талабларни оширмоқда. 

Кенг малакали ншчи мутахассис учун асосий модел қилиб илғор ишчиларини меҳнат 

фаолиятини мисол қилиб ёки намуна қилиб олишимиз керак. Уларни малакалари иш 

қобилиятлари, педагогик кузатув ва тажриба орқали ўрганилади. Ўрганиб чиқилган 

натижалар асосида мукаммал модел яратилади. Бундай модел ишчи-мутахассисларни 

шахсий сифатларини ва фикрлашларини, билим даражалари, кўникма малакалари, иш 

жараёнида қўлланиладиган услуб на мстодларни аниқлашга ёрдам беради. Кенг малакали 

ишчи-мутахассисни модели қуйидаги кўринишда тузилиши мумкин: 

I. Гипрогностик-олдиндан билиш ва иш ривожини характерлаш. 

II. Малакавий - техник мазмунига қўйиладиган талаблар. 

I. Бу мақсадда махсус рухсат этилган ва тасдиқланган ҳужжатларни: мақола, 

қўлланма, илмий техник кутубхона, ахборотлардан турли хил илмий ташкилотлар, 

диссергациялар, патентлар, ахбороти ва конференция материалларидан ва ҳ. к. кснг 

фойдаланилади. 

II. Ишчиларни малакали тайёрлашда ишлаб чиқилган талаб ва мазмун. Олдиндан 

ташхисланган маълумотлар моделда қайд қилиниб илмий таянган ҳолда ишчининг 

малакасини оширишга имкон беради, шу билан бирга дидактик прогнозни ажратиш керак. 

Ўқув режасини ва дастурларни мукаммаллигидан ва ишчи режа устида ишлашда ташхисли 

маълумотлар зарур. Ишлаб чиқилган модел ўқув жараёнида рўй берадиган ўзгаришларга 

рухсат этиш. 

Илмий техник тараққиёт фақат ишлаб чиқариш соҳасида эмас, балки таълим 

соҳасида ҳам чуқур ўзгаришларга олиб келади. Айниқса мутахассис тайёрлаш мазмунига 

катта эътибор берилмаганда мутахассис нафақат касбий маҳоратга эга бўлиши, балки 

сиёсий, маданий, умумтаълим ва техник даражаси ҳам юқори бўлмоғи зарур. 

Ана шу талаблардан келиб чиққан ҳолда мутахассисни талабларидан ўқув 

масканидаги дарс жараёнини мазмунини тиклаш ҳам мумкиндир. Мутахассисни 

талабларида касбий таълим мазмунини тиклаш тамойилларга суянади: 

* Маълум соҳадаги меҳнатнинг асосий шаклларига ва ишларни кенг ривожланиши 

даражасига касбий таълим мазмунининг мос келиши; 

* Ўқув муассасини тугатгандан сўнг, ўрнини касбий маҳоратни оширишга ёрдам 

берадиган назарий ва амалий касбий билим Давлат стандарти талаблари доирасида бўлиши; 

* Ўқувчиларнинг маданий - техник дунёқарашининг, ижодий фаолият кўрсата олиш   

қобилиятининг ривожланишини таъминловчи ўқув режаси тузилмасининг кейинчалик 

такомиллашиб бориши; 

* Ўқув материалларининг илмийлиги, тушункорлиги, меҳнат методларини 

ўрганиш, таълимнинг политехник тамойилини амалга ошириш; 

* Ишлаб чиқариш таълимининг ишлаб чиқариш меҳнати билан бирлиги. 

Касбий педагогика умумий педагогика фаннинг тармоғи сифатида касбий-техник 

тизимининг такомилланиши жараёнида шаклланиб борди. У нисбатан янги фан соҳаси 

саналиб, бугунги кунда кўплаб тушунчалари шаклланиб,  ривожланиб келмоқда. Ҳар 

қандай фан соҳасида бўлгани  каби касбий педагогика ўз категориялари ва тушунчаларига, 

сифат кўрсаткичларига эгаки, булар фаннинг асосини ташкил қилади. 

